
Suġġett: Ċentri tan-negozju Ewropej fl-Asja 

Id-deċiżjoni li jitwaqqfu ċentri tan-negozju Ewropej fl-Asja ġejja mill-istrateġija 'Ewropa Globali' u mill-
Att dwar in-Negozji ż-Żgħar. Il-Parlament Ewropew dejjem appoġġja l-miżuri ta' politika kollha 
maħsuba biex itejbu l-kompetittività tal-kumpaniji tal-UE lil hinn mis-suq uniku. Madankollu, 
evalwazzjoni independenti tal-effikaċja taċ-ċentri tan-negozju Ewropej fl-Asja wriet li l-ebda wieħed 
minnhom ma ta l-prestazzjoni mixtieqa. 

1. Il-Kummissjoni tista' tispjega sa liema punt ġew ikkunsidrati l-aħjar prattiki offruti minn kmamar 
tal-kummerċ bilaterali eżistenti meta nħolqu ċ-ċentri tan-negozju tal-UE fl-Asja ‒ b'mod partikulari 
fl-Indja, fit-Tajlandja u fiċ-Ċina? Il-Kummissjoni kif qed tippjana li tiżgura li jkun hemm koerenza 
ma' miżuri ta' appoġġ oħrajn tal-UE? 

2. Il-Kummissjoni tista' tagħti valutazzjoni tal-effikaċja tal-mod kif ir-riżorsi ġew allokati permezz tal-
programm ICI+ u ta' kif ir-riżorsi se jkunu sostnuti permezz tal-Istrument ta' Sħubija, inkluż billi 
tagħti dettalji tal-perċentwal tal-ispiża totali tal-proġett li jinħareġ mill-introjtu proprju taċ-ċentri tan-
negozju? 

3. Il-Kummissjoni taħseb li ċ-ċentri tan-negozju eżistenti fl-Asja wrew li joffru valur miżjud suffiċjenti 
għall-kumpaniji Ewropej li jixtiequ jidħlu fis-suq Asjatiku u/jew għal dawk li diġà qed joperaw fih? 
Liema miżuri biħsiebha tieħu l-Kummissjoni sabiex tqawwi l-effiċjenza ta' dawn iċ-ċentri tan-
negozju? Il-Kummissjoni kif biħsiebha tkattar l-għarfien dwar is-servizzi offruti, b'mod partikolari 
fost l-SMEs? 

4. Il-Kummissjoni tista' tgħid sa liema punt tqiesu r-rakkomandazzjonijiet tal-Parlament rigward il-
koordinament strutturat mal-Istati Membri meta bdiet twaqqaf ċentri tan-negozju Ewropej ġodda 
madwar l-Asja? 

5. Il-Kummissjoni tista' tiċċara lill-Parlament Ewropew l-intenzjonijiet tagħha rigward il-ħolqien ta' 
ċentri tan-negozju f'pajjiżi terzi, u l-allokazzjonijiet baġitarji impenjati u/jew imħallsa għal dan il-
għan? 

